
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ

ԱՆՀՐԱԺԵՇՏ ԴԵՂԵՐԻ ԳՆՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
 ՀՀ առողջապահության նախարարության կողմից բնակչության դեղապահովումը իրականցվում է համաձայն ՀՀ կառավարության 23 նոյեմբերի 2006 թվականի «Անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական խմբերի և հիվանդությունների ցանկերը հաստատելու մասին» թիվ  1717-Ն որոշման և ՀՀ առողջապահության նախարարի 2014 թվականի հունվարի 16-ի թիվ  35-Ա  հրամանով հաստատված  կանոնադրությամբ սահմանված կետերի համաձայն:
    Առաջարկվող Նախագիծը նպատակ ունի դեղապահովման գործընթացը կազմակերպել առանց դրա համար սահմանված ժամկետային սահմափակումների /ՀՀ կառավարության 10.02.11թ. թիվ 168-Ն որոշմամբ հաստատված կարգի 23-րդ կետ/: 
 2016 թվականի ՀՀ կառավարության 24.12.15թ. թիվ 1555-Ն որոշմամբ հաստատված գնումների անվանացանկում ներառված դեղերը պլանավորվել են, սակայն ձեռք չեն բերվել հաշվի առնելով  մի  շարք հանգամանքներ, մասնավորապես` 

· ՀՀ ԱՆ «Մարդասիրական օգնության հանրապետական կենտրոն» ՊՈԱԿ-ում, ՀՀ մարզերի և քաղաք Երևանի բժշկական հաստատություններում  առկա  դեղերի մնացորդները,
·  2015 թվականի դեղերի միջին տարեկան փաստացի ծախսերը և հաշվառված հիվանդների թիվը,
· ՀՀ առողջապահության նախարարության կողմից բանակցություններ են իրականացվել դեղարտադրող կազմակերպությունների հետ` ուղղակի դեղեր  ձեռքբերելու նպատակով` հիմք ընդունելով ՀՀ Նախագահի 2012 թվականի սեպտեմբերի 29-ի ՀՆԱ-8 հանձնարարականի հիման վրա ընդունված ՀՀ կառավարության 2012 թվականի հոկտեմբերի 18-ի թիվ 42 արձանագրային որոշմամբ հաստատված հավելված 1-ի 14-րդ կետը` սակայն ընդունելի գնային առաջարկներ դեռ ևս չեն ստացվել,

·  Նախատեսվում էր նաև անհրաժեշտ դեղերը ստանալ մարդասիրական օգնության ճանապարհով, սակայն չեն ստացվել:
 Ամփոփելով, ՀՀ մարզերի և քաղաք Երևանի բժշկական հաստատությունների կողմից ներկայացված 2016 թվականի առաջին եռամսյակի հաշվետվությունները, արձանագրվել է համապատասխան հիվանդների թվի աճ և դեղերի միջին ամսեկան ծախսերի ավելացում: Վերը նշված հանգամանքները հանգեցրել են նրան, որ առկա մնացորդները չեն բավականացնի հիվանդների դեղապահովման գործընթացը պատշաճ իրականացնելու համար: 
2. Առաջարկվող կարգավորման բնույթը

Խնդրի կարգավորման նպատակն է բավարարել ներկայումս առաջացած անհետաձգելի  պահանջը` ձեռքբերելով 2016 թվականի գնումների անվանացանկով հաստատված դեղեր`   168,3 մլն  դրամ գումարի չափով դեղեր:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը


Նախագիծը մշակվել է Հայաստանի Հանրապետության առողջապահության նախարարության աշխատակազմի դեղորայքային քաղաքականության և բժշկական տեխնոլոգիաների  վարչության և ֆինանսատնտեսագիտական բաժնի աշխատակիցների կողմից: 
4. Ակնկալվող արդյունքը


Իրավական ակտի ընդունման արդյունքում ակնկալվում է  համապատասխան հիվանդների    դեղապահովման գործընթացի անխափան և պատշաճ մակարդակով կազմակերպում:  Միաժամանակ,  կբացառվեն ՀՀ բժշկական հաստատություններում դեղերի հավելյալ քանակների կուտակումները և կապահովվի պետական բյուջեով հատկացված միջոցների արդյունավետ և նպատակային իրականացումը: 
ՀՀ ԱՌՈՂՋԱՊԱՀՈՒԹՅԱՆ 

